КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь” 
Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ 2019 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2018 вося йирым тӧлысь 25 лун 
459 №
Коми Республикаса Веськӧдлан котырлӧн 
2018 во йирым тӧлысь 25 лунся 459 №-а шуӧм дорӧ
СОДТӦД
“Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмӧ пыртӧм
ВЕЖСЬӦМЪЯС
“Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмын:
1. Коми Республикалӧн канму сьӧмкуд да казённӧй учреждениеяс лыддьӧгын, кӧні уджалысьяс вылӧ паськалӧ “Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмлӧн вын, мый вынсьӧдӧма шуӧмӧн (1 №-а содтӧд):
10 пунктын:
1) “*” пас киритны;
2) “* Россия Федерацияса Рытыв-Войвыв дінмуын Коми Республикаӧс петкӧдланінлысь удж могмӧдӧмӧн веськӧдланін” Коми Республикалӧн канму казённӧй учреждениеса водительяс вылӧ уджысь мынтысян условиеясыс, кутшӧмъясӧс урчитӧма “Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмӧн, оз паськавны.” пасйӧд киритны.
2. Коми Республикалӧн ӧткымын канму сьӧмкуд да казённӧй учреждениеса уджалысьяслысь чина окладъяссӧ, окладъяссӧ, кутшӧмъясӧс вынсьӧдӧма шуӧмӧн (2 №-а содтӧд), гижны тайӧ вежсьӧмъяс дорӧ 1 №-а содтӧд серти.
3. Коми Республикалӧн ӧткымын канму сьӧмкуд да казённӧй учреждениеса уджалысьяслы компенсируйтан да ышӧдан сяма мынтӧмъяс лыддьӧгын, мый вынсьӧдӧма шуӧмӧн (3 №-а содтӧд):
1) 1 пунктса 2 пунктулын:
а) “в” пунктулын “уджлӧн бӧртасъяс серти премияяс.” кывъяс вежны “уджлӧн бӧртасъяс серти премияяс;” кывъясӧн;
б) содтыны татшӧм сюрӧса “г” пунктув:
“г) вӧчан уджъяслӧн качествоысь содтӧдъяс, сы лыдын:
водительяслы, кодъяслӧн эм 1 класс, - чина оклад дорӧ 40 прӧчент,    2 класс – 20 прӧчент;
водительяслы, кодъяс могмӧдӧны транспортӧн Коми Республикаса канму чинъясын уджалысь йӧзӧс, - чина окладысь 60 прӧчентӧдз.”;
2) “зіля уджалӧмысь да уджын бур бӧртасъясысь содтӧдъяссӧ,” кывъяс вежны “зіля уджалӧмысь да уджын бур бӧртасъясысь, вӧчан уджъяслӧн качествоысь содтӧдъяссӧ,” кывъясӧн.
4. Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысян фонд лӧсьӧдан пӧрадоксӧ, мый вынсьӧдӧма шуӧмӧн (4 №-а содтӧд), гижны тайӧ вежсьӧмъяс дорӧ        2 №-а содтӧд серти.
5. Коми Республикалӧн ӧткымын канму сьӧмкуд да казённӧй учреждениеса юрнуӧдысьяслысь, юрнуӧдысьясӧс вежысьяслысь да юралысь бухгалтеръяслысь удждон тшупӧдсӧ ладмӧдан пӧрадокын, мый вынсьӧдӧма шуӧмӧн (5 №-а содтӧд):
5 пунктын “налысь содтӧмъяссӧ артыштӧмӧн” кывъяс киритны.
“Коми Республикалӧн ӧткымын 
канму сьӧмкуд да казённӧй 
учреждениеса уджалысьяслы 
уджысь мынтысьӧм йылысь” 
Коми Республикаса Веськӧдлан котырлӧн 
2011 во рака тӧлысь 28 лунся 86 №-а шуӧмӧ 
пыртӧм вежсьӧмъяс дорӧ
1 №-а СОДТӦД
“ВЫНСЬӦДӦМА
Коми Республикаса Веськӧдлан котырлӧн 
2011 во рака тӧлысь 28 лунся 86 №-а шуӧмӧн
(2 №-а содтӧд)
Коми Республикалӧн ӧткымын канму сьӧмкуд да казённӧй 
учреждениеса уджалысьяслӧн окладъяс,
ЧИНА ОКЛАДЪЯС
1. Юрнуӧдысьяслӧн да специалистъяслӧн чина окладъяс, юрнуӧдысьяс да специалистъяс кындзи, кодъяс уджалӧны Коми Республикалӧн ӧткымын канму сьӧмкуд да казённӧй учреждениеса юрнуӧдысьяслӧн, специалистъяслӧн общеотраслевӧй чинъясын:
	Д/в№ 
	Чин ним
	Чина оклад, шайт 

	1.
	Юрнуӧдысь (директор)                                 
	17650

	2.
	Юрнуӧдысьӧс (директорӧс) медводдза вежысь 
	16050

	3.
	Юрнуӧдысьӧс (директорӧс) вежысь, юрнуӧдысьӧс (директорӧс) вежысь – юкӧнӧн веськӧдлысь; юрнуӧдысьӧс (директорӧс) вежысь – юралысь бухгалтер1
	14770

	4.
	Филиалса директор (начальник, веськӧдлысь), филиалса директор (начальник, веськӧдлысь) –  юкӧнӧн веськӧдлысь, веськӧдланінса начальник
	13800

	5.
	Веськӧдланінса начальникӧс вежысь – юкӧнӧн веськӧдлысь, юкӧнӧн веськӧдлысь; юралысь бухгалтерӧс вежысь1
	12850

	6.
	Юкӧнӧн веськӧдлысьӧс вежысь
	10100

	7.
	Службаӧн веськӧдлысь
	9310

	8.
	Медыджыд эксперт
	9030

	9.
	Нуӧдысь эксперт
	8750

	10.
	Шӧр эксперт
	8540

	11.
	Эксперт
	8330


Пасйӧд:
1чина окладъяслысь индӧм ыдждаяссӧ урчитӧны “Бухгалтерия боксянь могмӧдан шӧрин” Коми Республикаса канму казённӧй учреждениеын “юрнуӧдысьӧс (директорӧс) вежысь – юралысь бухгалтер” да “юралысь бухгалтерӧс вежысь” чинъяс серти.
2. Уджалысьяслысь чина окладъяссӧ, кодъяс уджалӧны юрнуӧдысьяслӧн, специалистъяслӧн да служащӧйяслӧн общеотраслевӧй чинъясын, урчитӧны уджсикаса квалификация группаяс подув вылын, кутшӧмъясӧс вынсьӧдӧма “Юрнуӧдысьяслӧн, специалистъяслӧн да служащӧйяслӧн общеотраслевӧй чинъяслысь уджсикаса квалификация группаяссӧ вынсьӧдӧм йылысь” Россия Федерацияса йӧзлысь дзоньвидзалун видзан да йӧзлы отсӧг сетан министерстволӧн 2008 во      ода-кора тӧлысь 29 лунся 247н №-а тшӧктӧдӧн.
Юрнуӧдысьяслӧн, специалистъяслӧн да служащӧйяслӧн общеотраслевӧй чинъясын уджсикаса квалификация группаяс серти чина окладъяслӧн ыдждаяс:
	Д/в №
	Чин ним
	Чина оклад (шайт )

	1.
	“Служащӧйяслӧн медводдза тшупӧда общеотраслевӧй чинъяс”
уджсикаса квалификация группа

	
	1 квалификация тшупӧд

	
	Делопроизводитель, секретар, архивариус, машинистка, экспедитор
	7140

	2.
	“Служащӧйяслӧн мӧд тшупӧда общеотраслевӧй чинъяс”
уджсикаса квалификация группа

	
	2 квалификация тшупӧд

	
	Овмӧсӧн веськӧдлысь
	7490

	3.
	“Служащӧйяслӧн коймӧд тшупӧда общеотраслевӧй чинъяс”
уджсикаса квалификация группа

	
	1 квалификация тшупӧд

	
	Аналитик, бухгалтер, экономист, юрисконсульт
	8330

	
	2 квалификация тшупӧд

	
	II категорияа аналитик, бухгалтер, экономист, юрисконсульт
	8540

	
	3 квалификация тшупӧд

	
	I категорияа аналитик, бухгалтер, экономист, юрисконсульт
	8750

	
	4 квалификация тшупӧд

	
	Нуӧдысь: аналитик, бухгалтер, экономист, юрисконсульт
	9030


3. Коми Республикалӧн ӧткымын канму сьӧмкуд да казённӧй учреждениеса уджалысьяслысь оклад ыдждаяссӧ, кодъяс уджалӧны рабочӧй уджсикасъяс серти, урчитӧны вӧчан удж серти разрядсӧ тӧд вылӧ босьтӧмӧн Рабочӧйяслӧн уджъяс да уджсикасъяс серти ӧтувъя тарифно-квалификация справочник да “Рабочӧйяслӧн общеотраслевӧй уджсикасъяс серти тарифно-квалификация характеристикаяс вынсьӧдӧм йылысь” Россия Федерацияса удж министерстволӧн 1992 во вӧльгым тӧлысь 10 лунся 31 №-а шуӧм серти:
	Вӧчан удж серти разряд
	Разрядкостса коэффициентъяс
	Оклад, шайт

	1
	1,0
	7000

	2
	1,020
	7140

	3
	1,040
	7280

	4
	1,060
	7420

	5
	1,080
	7560

	6
	1,100
	7700

	7
	1,125
	7875

	8
	1,150
	8050

	9
	1,190
	8330

	10
	1,230
	8610


31. Вӧчан уджъяслӧн 9 - 10 разрядъяс серти индӧм оклад ыдждасӧ урчитӧны вылыс квалификацияа уджалысьяслы, кодъяс пыр вӧчӧны ёна сьӧкыд да кывкутана уджъяс, кутшӧмъясӧс вӧчан качество дорӧ эмӧсь торъя корӧмъяс.
Рабочӧйяслӧн уджсикасъяс лыддьӧгсӧ, кодъяс пыр вӧчӧны ёна сьӧкыд да кывкутана уджъяс, кутшӧмъясӧс вӧчан качество дорӧ эмӧсь торъя корӧмъяс, урчитӧны Коми Республикалӧн ӧткымын канму сьӧмкуд да казённӧй учреждениеса локальнӧй актӧн уджалысьяслӧн бӧрйӧм органлысь видзӧдлассӧ тӧд вылӧ босьтӧмӧн. Вылыс квалификацияа рабочӧйяс лыдӧ пырӧны рабочӧйяс, кодъяслӧн Рабочӧйяслӧн уджъяс да уджсикасъяс серти тарифно-квалификация справочник серти разрядыс 6-ысь абу ичӧтджык.
Торъя уджалысьлы индӧм оклад урчитӧм йылысь юалӧмыс решитсьӧ Коми Республикалӧн ӧткымын канму сьӧмкуд да казённӧй учреждениеса юрнуӧдысьӧн уджалысьяслӧн бӧрйӧм органлысь видзӧдлассӧ тӧд вылӧ босьтӧмӧн сылысь квалификациясӧ, сыӧн вӧчӧм удж йӧрышсӧ да качествосӧ тӧд вылӧ босьтӧмӧн сьӧм мындаын, мыйта веськӧдӧма уджысь мынтысьӧм вылӧ. Индӧм мынтӧмыс вермас лоны кыдзи пыр кадсяӧн, сідзи и недыр кадсяӧн.”.
“Коми Республикалӧн ӧткымын 
канму сьӧмкуд да казённӧй 
учреждениеса уджалысьяслы 
уджысь мынтысьӧм йылысь” 
Коми Республикаса Веськӧдлан котырлӧн 
2011 во рака тӧлысь 28 лунся 86 №-а шуӧмӧ 
пыртӧм вежсьӧмъяс дорӧ
2 №-а СОДТӦД
“ВЫНСЬӦДӦМА
Коми Республикаса Веськӧдлан котырлӧн 
2011 во рака тӧлысь 28 лунся 86 №-а шуӧмӧн
(4 №-а содтӧд)
Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысян фонд лӧсьӧдан 
ПӦРАДОК
1. Коми Республикалӧн ӧткымын канму сьӧмкуд да казённӧй учреждениеса (водзӧ – учреждениеяс) уджалысьяслы уджысь мынтысян планӧвӧй фондӧ пырӧ:
чина окладъяслӧн, окладъяслӧн фонд, кутшӧмӧс лӧсьӧдӧма 2 №-а содтӧд серти, мый вынсьӧдӧма шуӧмӧн;
компенсируйтан сяма мынтӧмъяслӧн фонд, кутшӧмӧс лӧсьӧдӧма       3 №-а содтӧд серти, мый вынсьӧдӧма шуӧмӧн;
ышӧдан сяма мынтӧмъяслӧн фонд, кутшӧмӧс лӧсьӧдӧма 3 №-а содтӧд серти, мый вынсьӧдӧма шуӧмӧн.
2. Ышӧдан сяма мынтӧмъяслысь фондсӧ лӧсьӧдӧны чина оклад дорӧ уна вося уджысь быдтӧлысся содтӧдъяс мынтӧм вылӧ сьӧм йӧрышысь, чина оклад дорӧ зіля уджалӧмысь да уджын бур бӧртасъясысь быдтӧлысся содтӧдъяс мынтӧм вылӧ сьӧм йӧрышысь, уджлӧн кывкӧртӧдъяс серти премияясысь, вӧчан уджъяслӧн качествоысь содтӧдъясысь.
Учреждениеяслысь ышӧдан сяма мынтӧмъяслысь фондсӧ лӧсьӧдігӧн учреждениеясын уна вося уджысь быдтӧлысся содтӧдъяс мынтӧм вылӧ сьӧм йӧрышсӧ индӧны збыль коланлун серти.
Чина оклад дорӧ зіля уджалӧмысь да уджын бур бӧртасъясысь быдтӧлысся содтӧдъяс, уджлӧн кывкӧртӧдъяс серти премияяс, вӧчан уджъяслӧн качествоысь содтӧдъяс мынтӧм вылӧ сьӧм йӧрышсӧ урчитӧны чина окладъяс, окладъяс серти уджысь мынтысян планӧвӧй фондысь 50 прӧчентысь абу этшаджык ыдждаын.
Ышӧдан мынтӧмъяслысь фонд ыдждасӧ вермӧны содтыны учреждениелӧн уджысь мынтысян фондын артмӧм экономия тшӧт весьтӧ, сы лыдын компенсируйтан мынтӧмъяслӧн да чина окладъяслӧн, окладъяслӧн фондъясын артмӧм экономия тшӧт весьтӧ, а сідзжӧ штат лыдсӧ оптимизируйтӧм тшӧт весьтӧ сьӧм мындаын, мыйта вичмӧдӧма учреждениеын уджысь мынтысьӧм вылӧ.
3. Уджалысьяслы компенсируйтан сяма мынтӧмъяссӧ урчитӧны учреждениеясса уджалысьяслы уджысь мынтысян фонд мындаын.
4. Учреждениеясса уджалысьяслы уджысь мынтысян фондсӧ лӧсьӧдӧны районнӧй коэффициент да Ылі Войвыв районъясын да накӧд ӧткодялӧм местаясын уджалан стажысь удждон дорӧ прӧчента содтӧд мынтӧм вылӧ урчитӧм сьӧмсӧ артыштӧмӧн.
5. “Россия Федерацияса Рытыв-Войвыв дінмуын Коми Республикаӧс петкӧдланінлысь удж могмӧдӧмӧн веськӧдланін” Коми Республикалӧн канму казённӧй учреждениеса уджалысьяслы уджысь мынтысян фондсӧ лӧсьӧдӧны 1,7 коэффициент артыштӧмӧн.”
